
“Quixenlle dar voz 4s personaxes
que estain mudas en Homero”

-Por que decidiu Vde. deixar nun se-
gundo plano a figura de Ulises e conce-
derlle o protagonismo &s mulleres, me-
ros accesorios no relato homérico?

-Pois precisamente por iso mesmo.
Cando eu lia a Odisea,chaméabame a
atencion o feito de que esas mulleres
non tiveran mais presenza; por que non
sabiamos mais nada do que pensaban;
por que vinan ser, efectivamente, meros
accesorios no relato? Quixenlle dar voz
as personaxes que estan mudas en Ho-
mero e intentei, tamén, desestruturar os
mitos. Resulta que unha sefora como Pe-
nélope,da que nunca nos contaron nin o
que pensaba nin o que sentia, € un ar-
quetipo cultural fundamental na literatu-
ra e no pensamento da Europa Occiden-
tal: o paradigma da muller sumisa, xene-
rosa, que agarda polo home, respectuosa
con todas as tradiciéns...Se ainda por ri-
ba de pasar & historia como todo iso,non
sabemos nin sequera o que pensaba
ela...de ai foi que me animase.

-Penélope agarda por Ulises unha
chea de anos, e Vde. responde ao por-
que dese comportamento.

-0 que busquei foi dar unha resposta
posibel das moitas que pode haber. Pe-
nélope non estaba tan encantada nin
tan namorada, habia outras razéns polas
que tina que agardar.Cando nunha histo-
ria,como é o caso da Odisea,quedan
personaxes tan secundarios, tan esvai-
dos, hai mil e unha historias posibeis, mil
e unha posibilidades coas que xogar,
porque como non nos din nada deles,
podemos inventalo todo. Mais dificil se-
ria xogar con Ulises, que Homero conver-
te no seu heroe central e do que xa sabe-
mos da siia teima por volver a [taca.

-Porén, si que ofrece Vde. outra visién
posibel do heroe: un Ulises amante, farto
da guerra, e totalmente diferente do que
marchou de ftaca.

-Eu non quixen ser malisima con Uli-
ses.Recofiezo que a mifia primeira inten-
cion era pasar del, pero conforme ia es-
cribindo, decateime de que tamén tifa
outra historia posibel. Porque os heroes
non son sempre tan perfectos e monoliti-
cos; como acontece con todas e con to-
dos noés, resultan ser personaxes con
contradicions e angurias.

-Entre Circe e Penélope créase unha
relacién epistolar, unha amizade a tra-
vés da escrita. Deulle xogo utilizar as car-
tas como ferramenta literaria?

-Era imposibel que se tiveran cofieci-
do, polo que era a dnica hipétese facti-
bel.Eu non queria modificar en demasia
o relato dos feitos trazado por Homero
na Odisea, polo que,naquela altura,s6 se
podian comunicar por carta, e imaxinei
esa forma un tanto méxica, a través dun

En Circe ou o pracer do azul, a stia primeira novela, a
xornalista Begoria Caamano desestrutura os mitos da
cultura occidental e dalle voz ds mulleres, meros accesorios
no relato homérico da Odisea. Penélope e Circe, pero tamén
Medea ou Helena, deixan de ser figurantes e comezan a
falar, a sentir, a vivir.

paxaro que sulca o mar. Pero si que me
deu xogo, porque me permitiu que elas
mesmas se fosen baleirando, que foran
crecendo conforme fan escribindo unha
4 outra. Penélope, sobre todo, dase de
conta do moito que ten dentro de si can-
do se atreve a ponerlle palabras ao que
sente, cando ousa contarllo a alguén.

-Que cambia en Circe grazas 4 siia re-
lacién con Penélope?

-Circe cambia menos, porque xa se
parte da base de que é unha muller li-
bre, criada, ademais, nun entorno entre
mulleres e cun profundo respecto polo
feminino. E unha muller cunha visién, di-
gamos, antipatriarcal. De feito, ela, nesa
primeira carta, contalle a Penélope que
non poderia construir o seu amor sobre
o engano a outra muller, por iso ten que
ponier as cartas boca arriba.Eu creo que
a Circe, mais que a relacién con Penélo-
pe, o que lle cambia é descubrirse a si
mesma como un ser mais débil do que
pensaba; decatarse de que pode non ser

“Penélope
decdtase do que
ten dentro cando
seatreve a
pofierlle palabras
ao que sente”

perfecta no seu amor, e de que pode es-
tar namorada de alguén do que outra
muller,a quen ela apreza ademais, ten
unha vision tan diferente. Ese recofiece-
mento de que non hai nada perfecto, e
de que cada historia é diferente segundo
a creen 0s propios protagonistas, volvea
mais humana, mais insegura. Asi como
Penélope descobre a forza, Circe dase de
conta de que tamén mete a pata, deque
ten que asumir que se namora dun ho-
me que fixo das stas. E que pese a sabe-
lo e a estar aborrecendo racionalmente
iso,non é quen de deixar de amalo.

-Esta claro que se trata dunha novela
escrita dende o feminino e dende o fe-
minismo...

-Iso é evidente. Dende o feminino, por-
que non poderia escribir dende o mas-
culino. Escribo dende a mina posicion
no mundo, que é a de muller. E dende o

feminismo porque é a mina forma de es-
tar no mundo. Creo que ainda é unha ta-
refa pendente para toda a humanidade
liberarnos deses arquetipos e desa tre-
menda divisiéon do mundo en duas cate-
gorias, home/muller, que tanto dano nos
fai a todos: a eles,a nés e & xente que
non é nin ela nin el.Porque unha vez que
se establecen categorias, establécese ta-
mén a capacidade de decidir que é o
que é mellor,que é o que € peor e que €
0 que esta féra. Con iso si que hai que
acabar, e para iso o feminismo é un ins-
trumento xenial.

-Un detalle moi interesante que intro-
duce é esa illa de Eeas,
convertida “nun asilo para
mulleres feridas e espazo
de liberdade para insubmi-
sas”. E unha irmandade de
mulleres, que responde ao
concepto de“sorodidade”
e rompe co tépico de que
nés non podemos ser ami-
gas, que s6 hai envexas en-
tre nos...

-0 que fomenta as enve-
xas entre as mulleres é,
dende o meu punto de vis-
ta, a inseguridade que nos
crea ter que axeitarnos ao
modelo patriarcal. Quero
dicir que cando alguén
che di que tes que ser asi,
asi e asi, e ti ves que non
coincides con ese patron,
pero que a tnica forma de
ter unha vida minimamen-
te tolerabel é axeitarse a
el, sénteste insegura.E ao
sentirte insegura, ves a cal-
quera outra persoa como
unha competidora, como
unha rival. Cando te liberas
diso, entendes que hai ou-
tra forma de estar no mun-
do e de ollar as relaciéns
humanas. E ai é onde creo
que as mulleres temos moi-
to que aportar. Porque real-
mente coido que, mais alé
da consabida “camarade-
ria” tan varonil, as mulleres
si que establecemos lazos
moito mais profundos de
sororidade. E dicir, eu non
necesito que me extirpen o clitore para
que me doan todas as mulleres as que se
lles practica unha ablacién. Eu creo que
si hai un sentimento de sororidade que
existe en nos, entre todas aquelas per-
soas as que lles toca nun momento de-
terminado da historia xogar o papel de
vitimas.E a irmandade das vitimas, e ain-
da que para triunfar no mundo dos do-
minadores nos fagan crer o contrario,no
fondo penso que ese sentimento esta ai,
latexante.E no caso da novela,como che
dicia ao principio, Circe parte dunha si-
tuacién de privilexio, porque ela é unha
muller capaz xa de crear ese espazo.

-Ademais de poner patas arriba a his-
toria de Penélope, Circe e Ulises, tamén
da outra vision da de Medea e Xasén,
Helena, Clitemnestra e Agamenon...

-E que sempre foron historias canta-

das e contadas polos homes. E sempre
con ese resultado: eles son os heroes,nés
somos as accesorias. E dentro das acce-
sorias, estabamos as que encarnabamos
o correcto e as malvadas; o bo exemplo
e o mal exemplo. Por iso pareceume inte-
resante, e mesmo moi satisfactorio, darlle
a volta a todas elas. Eu non vou dicir que
o que fixo Medea estivera magnifico, pe-
ro é que por algo teria que facelo. Algo
pasou ai...e por que ela é tan malisima e
resulta que un sefior como Xason, que
propiciu todo iso e a levou ata esa tole-
mia, é un heroe magnifico? Quixen xogar
tamén coas diferentes formas de enten-
der o amor e as relaciéns humanas, o
concepto da conquista, o concepto do

“Os cldsicos
sempre foron
historias
cantadas e
contadas polos
homes”

dominio... que nés non o queremos, por-
que queremos vivir doutra maneira.

-Esta é a stia primeira novela. Tefio
entendido que a escribiu en catro me-
ses!

-Efectivamente, foron catro meses, pe-
ro catro meses de dedicacién exclusiva.
Coincidiu nun momento en que estaba
de baixa psicoléxica por depresién, e ti-
fia moito tempo para adicarme a ela.
Non é s6 que non traballara, & que non
queria facer nada, non saia da casa,non
ia comer f6ra, non quedaba coas amigas
para ir a un concerto...todo o meu tem-
po estaba ai.En catro meses escribin o
primeiro borrador. Antes diso houbo to-
do un traballo previo de volver ler a Odi-

“Circe é unha
muller libre, cun
profundo respecto
polo feminino e
cunha vision
antipatriarcal”

sea e documentarme: que comian na-
quela altura,como vestian...E logo,a par-
tir da primeira escrita,houbo un proceso
mais longo de relectura, rescritura, corre-
ciéns...

-Escribilo serviulle psicoloxicamente?

-Serviume, si, porque tifia moitas cou-
sas que contar.E tamén por dicir que fun
quen de facelo.Pero no é s6 que o fixera,
non é sé un diario de catarse que che
serve para ti mesma, senén que resultou
minimamente digno e hai xente que ta-
mén disfruta 1éndoo.

-Pensa seguir escribindo ficcién?

-Hai ai un par de cousas que me estan
rompendo a cabeza e quitando moito
tempo libre. A verdade é que lle collin

moito gusto & cuestion de escribir.

-Quizais, para unha xornalista, pofier-
se a escribir ficcién € unha especie de li-
beracién...

-A primeira liberacién € o espazo.Non
tes limite, non tes nin que contar caracte-
res, nin cinguirte a un minuto e medio,
como é o meu caso na radio. Podes escri-
bir o que che pete e adicarlle a historia o
tempo e o espazo que che pida.lso é un-
ha liberacién fundamental... e tamén un
reto. E logo esta tamén o tema da lingua-
xe: podes sair do suxeito, verbo e predi-
cado para facer a lectura comprensibel
e permitirte xogar mais coas palabras.
Porque moitas veces, ao mellor por esa
premura do tempo que temos 0s xorna-
listas, mesmo perdes instrumentos lin-
giifsticos e rematas dicindo “se eu escri-
bia mellor antes que agora!”.



